
Létzebuerg, de 16. Januar 2020

Har President,

sou wéi d'Chambersreglement et virgesait, bieden ech lech, dés parlamentaresch Fro un d’Madame
Banneminister an un d’'Madame Emweltminister weiderzeleeden.

An e puer Artikelen an der nationaler Press war rezent ze liesen, datt d'Gemeng Déifferdeng 120
Hektar Land op franséischem Territoire kaf huet. De Vote am Gemengerot war den 18.12.2019. An
engem Artikel iwwer dee Sujet am Wort huet de Gemengesekretar erklart, den Objet vun deem Kaf
war d'Verhénnere vun enger geplangter Deponie op deem Stéck Land gewiescht. Zwar war déi
Deponie elo net méi aktuell, mee et géif awer nach e Risiko bestoen, datt eventuell nach spéider eng
Deponie dohinner kéim.

An der gemeinsamer Antwert vun der Madame Banneminister, der Madame Minister fir
d'Groussregioun an dem Héar Baussen-an Europaminister op d'Fro Nummer 2 aus der
parlamentarescher Fro Nummer 386 vum 19. Februar 2019 iwwer de Kaf vun Terrainen am Ausland,
steet ze liesen datt de Banneministére ,,am Prinzip” keng Approbatioun fir de Kaf vun engem Terrain
am Ausland kéint ginn, wann d'Zil vun deem Kaf et wéar do Projeten ze retardéieren oder ze
verhénneren.

Ech zitéieren dee Passage aus der Antwert op déi parlamentaresch Fro Nummer 386:

.E Gemengerot kann decidéieren, Terrainen ze kafen, wann dat am Interessi vun der Gemeng
geschitt.Et gétt keen Text, deen enger Gemeng explizit verbitt, en Terrain am Ausland ze kafen.
Allerdéngs muss een déi Fro am Kader vun de Kompetenze vun de Gemengen analyséieren, déi als
Zil den éffentleche lokalen oder kommunalen Interessi hunn. Deen Interessi ass énner anerem am
territoriale Kader ze appreciéieren, deen duerch d'Gemengegrenze limitéiert ass.

Eng Gemeng ka net Terrainen op dem Territoire vun enger Nopeschgemeng kafe fir do ee Projet ze
retardéieren oder ze verhénnere, well dat net am kommunalen Interessi ass, souguer wann
d'Awunner vun dar Gemeng Nuisancen duerch dee Projet riskéieren. Enner deenen Emsténn kann ee
Kaf vun Terrainen vun enger |étzebuerger Gemeng op dem Territoire vun enger anerer Létzebuerger
Gemeng oder och net Létzebuerger Gemeng am Prinzip net vum Inneminister approuvéiert ginn.”

Weiderhin ass et esou datt op deem Plateau viru Joren, duerch den deemolegen Ofbau vun
Eisenderz, vill Krateren entstane waren, an datt dés, mengen Informatioune no, an de leschte
Joerzéngten mat diverse Materialien geféllt goufen.

An deem Kontext wéilt ech e puer Froen un d’Madame Banneminister an un d'Madame
Emweltminister stellen:

1. Gétt dese geplangte Kaf vun Terrainen am Ausland opgrond vun der Intentioun fir op dar
Plaz bestémmten Aktivitéiten ze verhénneren, deemno opgrond vun der Antwert op d'Fro
Nummer 2 vu menger parlamentarescher Fro Nummer 386 vum Banneministere
autoriséiert oder refuséiert?

2. Engersaits geet en Deel vun eisem nationalen Ooffall an d'Ausland, anerersaits wéllen elo
lokal Autoritéiten Déchargen am Ausland verhénneren. Am Fall wou d'Regierung dés
Déifferdenger Initiativ sollt autoriséieren, wéll si dann, aus Grénn vu logescher Koharenz, op
e Wee goen fir eise ganzen Ooffall zu Létzebuerg ze deponéieren, ze zerstéieren oder ze
recycléieren?

3. Assam Viirfeld gepréift ginn, an Zésummenaarbecht mat deenen zoustannege
franséischen Autoritéiten, ob net an der Vergangenheet méiglecherweis bedenklechen
Ooffal an déi Krateren op dér Plaz déponéiert ginn ass? Wa jo, misst dann eventuell de
Leétzebuerger, respektiv Déifferdenger Steierbezueler, am Fall vun enger néideger
ekologescher Sanéierung, dofir opkommen?

Mat déiwem Respekt,

Fernand Kartheiser
Deputéierten

